
  תלמוד בבלי מסכת מגילה דף כט עמוד ב  .1
  . בני מערבא דמסקי לדאורייתא בתלת שנין

  
  י מסכת מגילה דף כט עמוד ב "רש .2

  .יןולא בכל שנה כמו שאנו עוש,  מסיימין חמשה חומשין פעם אחת לשלש שנים-דמסקי אורייתא 
  

  תלמוד בבלי מסכת מגילה דף לא עמוד א  .3
 )א"בראשית כ(ויש אומרים ,  הבן יקיר לי אפרים)א"ירמיהו ל(ומפטירין ,  בחדש השביעי)ט"במדבר כ(בראש השנה 

בראשית (למחר ,  כיש אומרים-יומא קמא , והאידנא דאיכא תרי יומי.  בחנה)'ב' שמואל א(ומפטירין , פקד את שרה' וה
 .ומפטירין הבן יקיר, ם נסה את אברהם והאלהי)ב"כ
 

   פרשת וירא וקריאה לראש השנה:בראשית פרק כא .4
ותהר ותלד שרה לאברהם בן לזקניו למועד אשר דבר ) ב : לשרה כאשר דבר‘ה פקד את שרה כאשר אמר ויעש ‘הו) א

וימל אברהם את יצחק בנו בן שמנת ) ד :ויקרא אברהם את שם בנו הנולד לו אשר ילדה לו שרה יצחק) ג :אתו אלהים
ותאמר שרה צחק עשה לי אלהים כל ) ו :ואברהם בן מאת שנה בהולד לו את יצחק בנו) ה :ימים כאשר צוה אתו אלהים

ויגדל הילד ויגמל ויעש אברהם ) ח :ותאמר מי מלל לאברהם היניקה בנים שרה כי ילדתי בן לזקניו) ז :השמע יצחק לי
ותאמר לאברהם ) י :ותרא שרה את בן הגר המצרית אשר ילדה לאברהם מצחק) ט :גמל את יצחקמשתה גדול ביום ה

וירע הדבר מאד בעיני אברהם על אודת ) יא :גרש האמה הזאת ואת בנה כי לא יירש בן האמה הזאת עם בני עם יצחק
 אליך שרה שמע בקלה כי ביצחק ויאמר אלהים אל אברהם אל ירע בעיניך על הנער ועל אמתך כל אשר תאמר) יב :בנו

וישכם אברהם בבקר ויקח לחם וחמת מים ויתן אל ) יד :וגם את בן האמה לגוי אשימנו כי זרעך הוא) יג :יקרא לך זרע
ויכלו המים מן החמת ותשלך את הילד תחת ) טו :הגר שם על שכמה ואת הילד וישלחה ותלך ותתע במדבר באר שבע

ב לה מנגד הרחק כמטחוי קשת כי אמרה אל אראה במות הילד ותשב מנגד ותשא את קלה ותלך ותש) טז :אחד השיחם
וישמע אלהים את קול הנער ויקרא מלאך אלהים אל הגר מן השמים ויאמר לה מה לך הגר אל תיראי כי שמע ) יז :ותבך

ויפקח ) יט :גדול אשימנוקומי שאי את הנער והחזיקי את ידך בו כי לגוי ) יח :אלהים אל קול הנער באשר הוא שם
ויהי אלהים את הנער ויגדל וישב )  כ:אלהים את עיניה ותרא באר מים ותלך ותמלא את החמת מים ותשק את הנער

  פ: וישב במדבר פארן ותקח לו אמו אשה מארץ מצרים) כא :במדבר ויהי רבה קשת
 

  מלכים ב פרק ד .5
 והנשה בא ‘המר עבדך אישי מת ואתה ידעת כי עבדך היה ירא את ואשה אחת מנשי בני הנביאים צעקה אל אלישע לא

  לקחת את שני ילדי לו לעבדים
 

  מלכים ב פרק ד .6
) ט :ויהי היום ויעבר אלישע אל שונם ושם אשה גדולה ותחזק בו לאכל לחם ויהי מדי עברו יסר שמה לאכל לחם) ח

נעשה נא עלית קיר קטנה ונשים לו שם ) י : עלינו תמידותאמר אל אישה הנה נא ידעתי כי איש אלהים קדוש הוא עבר
) יב :ויהי היום ויבא שמה ויסר אל העליה וישכב שמה) יא :מטה ושלחן וכסא ומנורה והיה בבאו אלינו יסור שמה

ל ויאמר לו אמר נא אליה הנה חרדת אלינו את כ) יג :ויאמר אל גחזי נערו קרא לשונמית הזאת ויקרא לה ותעמד לפניו
ויאמר ומה ) יד :החרדה הזאת מה לעשות לך היש לדבר לך אל המלך או אל שר הצבא ותאמר בתוך עמי אנכי ישבת

ויאמר למועד הזה ) טז :ויאמר קרא לה ויקרא לה ותעמד בפתח) טו :לעשות לה ויאמר גיחזי אבל בן אין לה ואישה זקן
ותהר האשה ותלד בן למועד הזה כעת ) יז : תכזב בשפחתךכעת חיה אתי את חבקת בן ותאמר אל אדני איש האלהים אל

ויאמר אל אביו ראשי ראשי ) יט :ויגדל הילד ויהי היום ויצא אל אביו אל הקצרים) יח :חיה אשר דבר אליה אלישע
ל ותעל ותשכבהו ע) כא :וישאהו ויביאהו אל אמו וישב על ברכיה עד הצהרים וימת) כ :ויאמר אל הנער שאהו אל אמו

ותקרא אל אישה ותאמר שלחה נא לי אחד מן הנערים ואחת האתנות ) כב :מטת איש האלהים ותסגר בעדו ותצא
 :ויאמר מדוע אתי את הלכתי הלכת אליו היום לא חדש ולא שבת ותאמר שלום) כג :וארוצה עד איש האלהים ואשובה

   : אמרתי לךותחבש האתון ותאמר אל נערה נהג ולך אל תעצר לי לרכב כי אם) כד

  מלכים ב פרק ד .7
ותבא אל איש האלהים אל ההר ותחזק ברגליו ויגש גיחזי להדפה ויאמר איש האלהים הרפה לה כי נפשה מרה לה ) ז
ויאמר לגיחזי חגר ) כט :ותאמר השאלתי בן מאת אדני הלא אמרתי לא תשלה אתי) כח : העלים ממני ולא הגיד לי‘הו

) ל : ולך כי תמצא איש לא תברכנו וכי יברכך איש לא תעננו ושמת משענתי על פני הנערמתניך וקח משענתי בידך
וגחזי עבר לפניהם וישם את המשענת על פני הנער ) לא : וחי נפשך אם אעזבך ויקם וילך אחריה‘הותאמר אם הנער חי 

ע הביתה והנה הנער מת משכב על ויבא אליש) לב :ואין קול ואין קשב וישב לקראתו ויגד לו לאמר לא הקיץ הנער
ויעל וישכב על הילד וישם פיו על פיו ועיניו על עיניו ) לד :‘הויבא ויסגר הדלת בעד שניהם ויתפלל אל ) לג :מטתו

וישב וילך בבית אחת הנה ואחת הנה ויעל ויגהר עליו ויזורר הנער ) לה :וכפיו על כפו כפיו ויגהר עליו ויחם בשר הילד
ויקרא אל גיחזי ויאמר קרא אל השנמית הזאת ויקראה ותבוא אליו ויאמר ) לו :מים ויפקח הנער את עיניועד שבע פע
 :שאי בנך

  
  שמואל א פרק א .8

ולו שתי ) ב :ויהי איש אחד מן הרמתים צופים מהר אפרים ושמו אלקנה בן ירחם בן אליהוא בן תחו בן צוף אפרתי) א
ועלה האיש ההוא מעירו מימים ימימה ) ג :ויהי לפננה ילדים ולחנה אין ילדיםנשים שם אחת חנה ושם השנית פננה 

ויהי היום ויזבח אלקנה ונתן לפננה ) ד :‘ה צבאות בשלה ושם שני בני עלי חפני ופנחס כהנים ל‘הלהשתחות ולזבח ל
וכעסתה צרתה גם ) ו :גר רחמה ס‘הולחנה יתן מנה אחת אפים כי את חנה אהב ו) ה :אשתו ולכל בניה ובנותיה מנות

 : כן תכעסנה ותבכה ולא תאכל‘הוכן יעשה שנה בשנה מדי עלתה בבית ) ז : בעד רחמה‘הכעס בעבור הרעמה כי סגר 
ותקם ) ט :ויאמר לה אלקנה אישה חנה למה תבכי ולמה לא תאכלי ולמה ירע לבבך הלוא אנכי טוב לך מעשרה בנים) ח

 ‘הוהיא מרת נפש ותתפלל על ) י :‘האחרי שתה ועלי הכהן ישב על הכסא על מזוזת היכל חנה אחרי אכלה בשלה ו
 צבאות אם ראה תראה בעני אמתך וזכרתני ולא תשכח את אמתך ונתתה לאמתך ‘הותדר נדר ותאמר ) יא :ובכה תבכה

 : ועלי שמר את פיה‘הרבתה להתפלל לפני והיה כי ה) יב : כל ימי חייו ומורה לא יעלה על ראשו‘הזרע אנשים ונתתיו ל
ויאמר אליה עלי עד מתי ) יד :וחנה היא מדברת על לבה רק שפתיה נעות וקולה לא ישמע ויחשבה עלי לשכרה) יג

ותען חנה ותאמר לא אדני אשה קשת רוח אנכי ויין ושכר לא שתיתי ואשפך את ) טו :תשתכרין הסירי את יינך מעליך
 :אל תתן את אמתך לפני בת בליעל כי מרב שיחי וכעסי דברתי עד הנה) טז :‘הנפשי לפני 

  
  ירמיהו פרק לא .9

כה אמר ) טו ס:  קול ברמה נשמע נהי בכי תמרורים רחל מבכה על בניה מאנה להנחם על בניה כי איננו‘הכה אמר ) די
 ‘הויש תקוה לאחריתך נאם ) טז :ץ אויב ושבו מאר‘ה מנעי קולך מבכי ועיניך מדמעה כי יש שכר לפעלתך נאם ‘ה

 : אלהי‘השמוע שמעתי אפרים מתנודד יסרתני ואוסר כעגל לא למד השיבני ואשובה כי אתה ) יז ס: ושבו בנים לגבולם
הבן יקיר לי ) יט :כי אחרי שובי נחמתי ואחרי הודעי ספקתי על ירך בשתי וגם נכלמתי כי נשאתי חרפת נעורי) יח

  ס: ‘ה ילד שעשעים כי מדי דברי בו זכר אזכרנו עוד על כן המו מעי לו רחם ארחמנו נאם אפרים אם
  

  בראשית פרק כד  - רשת חיי שרהפ .10
 :ותאמר שתה אדני ותמהר ותרד כדה על ידה ותשקהו) יח :וירץ העבד לקראתה ויאמר הגמיאיני נא מעט מים מכדך) יז
ותמהר ותער כדה אל השקת ותרץ עוד אל הבאר ) כ : אם כלו לשתתותכל להשקתו ותאמר גם לגמליך אשאב עד) יט

  לשאב ותשאב לכל גמליו
 

  מלכים א פרק א .11
 אלהיך לאמתך כי שלמה ‘הותאמר לו אדני אתה נשבעת ב) יז :ותקד בת שבע ותשתחו למלך ויאמר המלך מה לך) טז

ויזבח שור ומריא וצאן ) יט :עתה אדני המלך לא ידעתועתה הנה אדניה מלך ו) יח :בנך ימלך אחרי והוא ישב על כסאי
  :לרב ויקרא לכל בני המלך ולאביתר הכהן וליאב שר הצבא ולשלמה עבדך לא קרא

 
  מלכים א פרק א .12

כי ירד היום ויזבח שור ומריא וצאן ) כה :ויאמר נתן אדני המלך אתה אמרת אדניהו ימלך אחרי והוא ישב על כסאי) דכ
ולי אני ) כו :י המלך ולשרי הצבא ולאביתר הכהן והנם אכלים ושתים לפניו ויאמרו יחי המלך אדניהולרב ויקרא לכל בנ

אם מאת אדני המלך נהיה הדבר הזה ולא הודעת את ) כז :עבדך ולצדק הכהן ולבניהו בן יהוידע ולשלמה עבדך לא קרא

 ויאמר קראו לי לבת שבע ותבא לפני המלך ותעמד ויען המלך דוד) חכ: עבדיך עבדך מי ישב על כסא אדני המלך אחריו
 אלהי ישראל ‘הכי כאשר נשבעתי לך ב) ל : אשר פדה את נפשי מכל צרה‘הוישבע המלך ויאמר חי ) כט :לפני המלך

ותקד בת שבע אפים ארץ ) לא :לאמר כי שלמה בנך ימלך אחרי והוא ישב על כסאי תחתי כי כן אעשה היום הזה
ואתה אדני המלך עיני כל ישראל עליך להגיד להם מי ישב על כסא ) כ:  ותאמר יחי אדני המלך דוד לעלםותשתחו למלך

  אדני המלך אחריו
 

  מות פרק בש .13
ולא ) ג :ותהר האשה ותלד בן ותרא אתו כי טוב הוא ותצפנהו שלשה ירחים) ב :וילך איש מבית לוי ויקח את בת לוי) א

ותתצב ) ד :לו תבת גמא ותחמרה בחמר ובזפת ותשם בה את הילד ותשם בסוף על שפת היאריכלה עוד הצפינו ותקח 
ותרד בת פרעה לרחץ על היאר ונערתיה הלכת על יד היאר ותרא את התבה בתוך ) ה :אחתו מרחק לדעה מה יעשה לו
) ז :ר מילדי העברים זהותפתח ותראהו את הילד והנה נער בכה ותחמל עליו ותאמ) ו :הסוף ותשלח את אמתה ותקחה

ותאמר לה בת פרעה לכי ) ח :ותאמר אחתו אל בת פרעה האלך וקראתי לך אשה מינקת מן העברית ותינק לך את הילד
ותאמר לה בת פרעה היליכי את הילד הזה והינקהו לי ואני אתן את שכרך ותקח ) ט :ותלך העלמה ותקרא את אם הילד

  :: :לד ותבאהו לבת פרעה ויהי לה לבן ותקרא שמו משה ותאמר כי מן המים משיתהוויגדל הי) י:האשה הילד ותניקהו
 

  רות פרק ב .14
ויען בעז ויאמר לה הגד הגד לי כל אשר עשית את חמותך אחרי מות אישך ותעזבי אביך ואמך וארץ מולדתך ותלכי ) יא

 אלהי ישראל אשר באת לחסות ‘המעם  פעלך ותהי משכרתך שלמה ‘הישלם ) יב :אל עם אשר לא ידעת תמול שלשום
   ותאמר אמצא חן בעיניך אדני כי נחמתני וכי דברת על לב שפחתך ואנכי לא אהיה כאחת שפחתיך) יג :תחת כנפיו

 
  רות פרק ג .15

ויאכל בעז וישת וייטב לבו ויבא לשכב בקצה הערמה ותבא בלט ותגל ) ז :ותרד הגרן ותעש ככל אשר צותה חמותה )ו
ויאמר מי את ותאמר אנכי ) ט :ויהי בחצי הלילה ויחרד האיש וילפת והנה אשה שכבת מרגלתיו) ח :גלתיו ותשכבמר

 בתי היטבת חסדך האחרון מן הראשון לבלתי ‘הויאמר ברוכה את ל) י :רות אמתך ופרשת כנפך על אמתך כי גאל אתה
אי כל אשר תאמרי אעשה לך כי יודע כל שער עמי כי ועתה בתי אל תיר) יא :לכת אחרי הבחורים אם דל ואם עשיר

  :ועתה כי אמנם כי אם גאל אנכי וגם יש גאל קרוב ממני) בי :אשת חיל את
 

  אסתר פרק ד .16
 :ומרדכי ידע את כל אשר נעשה ויקרע מרדכי את בגדיו וילבש שק ואפר ויצא בתוך העיר ויזעק זעקה גדלה ומרה) א
ובכל מדינה ומדינה מקום אשר דבר המלך ) ג :י אין לבוא אל שער המלך בלבוש שקויבוא עד לפני שער המלך כ) ב

ותבואינה ותבואנה נערות אסתר וסריסיה ) ד :ודתו מגיע אבל גדול ליהודים וצום ובכי ומספד שק ואפר יצע לרבים
ותקרא אסתר ) ה :ויגידו לה ותתחלחל המלכה מאד ותשלח בגדים להלביש את מרדכי ולהסיר שקו מעליו ולא קבל

ויצא התך אל מרדכי אל רחוב ) ו :להתך מסריסי המלך אשר העמיד לפניה ותצוהו על מרדכי לדעת מה זה ועל מה זה
ויגד לו מרדכי את כל אשר קרהו ואת פרשת הכסף אשר אמר המן לשקול על גנזי ) ז :העיר אשר לפני שער המלך

 כתב הדת אשר נתן בשושן להשמידם נתן לו להראות את אסתר ואת פתשגן) ח :המלך ביהודיים ביהודים לאבדם
ויבוא התך ויגד לאסתר את דברי ) ט :המלך להתחנן לו ולבקש מלפניו על עמה ולהגיד לה ולצוות עליה לבוא אל

כל עבדי המלך ועם מדינות המלך יודעים אשר כל איש ואשה ) יא :ותאמר אסתר להתך ותצוהו אל מרדכי) י :מרדכי
 יבוא אל המלך אל החצר הפנימית אשר לא יקרא אחת דתו להמית לבד מאשר יושיט לו המלך את שרביט הזהב אשר

ויאמר מרדכי להשיב אל ) יג: ויגידו למרדכי את דברי אסתר) יב :וחיה ואני לא נקראתי לבוא אל המלך זה שלושים יום
 אם החרש תחרישי בעת הזאת רוח והצלה יעמוד כי) יד :אסתר אל תדמי בנפשך להמלט בית המלך מכל היהודים

ותאמר אסתר להשיב אל ) טו :ליהודים ממקום אחר ואת ובית אביך תאבדו ומי יודע אם לעת כזאת הגעת למלכות
לך כנוס את כל היהודים הנמצאים בשושן וצומו עלי ואל תאכלו ואל תשתו שלשת ימים לילה ויום גם אני ) טז :מרדכי

י ויעש ככל אשר צותה עליו ויעבר מרדכ) יז : ובכן אבוא אל המלך אשר לא כדת וכאשר אבדתי אבדתיונערתי אצום כן
 :אסתר


